WIND SURF

Con frecuencia volve a min unha escena que ainda conser-
va o seu sentido orixinal. Van mais de trinta anos desde aquela
tarde de agosto en que, desde a terraza da casa familiar do veran,
situada na viguesa parroquia maritima de Coruxo, disfrutaba eu
na contemplacion dos simpaticos esforzos dun mozo aprendiz da
dificil ximnasia do wind surf. Era esta unha modalidade depor-
tiva que comezaba a popularizarse e que eu sentia moi afastada
das minas apetencias, malia a seguir con contraditoria envexa a
traxectoria danzante daqueles navegantes ergueitos, patinadores
do vento. Desde unha dobre distancia, a da mina paradéxica
disposicion de envexoso desdén e a dos douscentos metros que
separan a casa da beira do mar da praia da Foz, vexo ainda
aquela silueta quebrada en voluntariosos movementos, cos que
pretende instalarse en estado de equilibrio vertical sobre unha
leve tiboa en cuxo centro medra un mastro de dimensions con-
siderdbeis. A vela que, alternativamente excitada ou derrotada
polas veleidades do vento, abre e pecha o seu espléndido xesto
branco € a causante principal das reincidentes caidas do profano
windsurfista, que non se desanima. O meu irman Alfonso terma
da lixeira embarcacion para facilitar o embarque do seu amigo.
Desde arriba, desde a terraza da casa de Coruxo, desde unha
altura de mais de trinta anos, escoito ainda as felices gargalladas
de ambos.

O mozo que inaugura, a comezos da década dos 80 do pasa-
do século, a practica do wind surf € un artista a quen conezo
dalgin breve encontro anterior e cuxo nome identifica xa daque-
la a un dos miis importantes pintores galegos desa hora: Anxel
Huete. Sorpréndeme a desconexion entre a imaxe previa que eu
me fixera do conecido creador e activo personaxe publico e a
deste outro home teimosamente empenado na aprendizaxe dos
seus primeiros pasos de danza maritima, modalidade deportiva
que enton emparentei, inxustamente, con certa frivolidade pro-
pia da década do desencanto, aquela posicion de renuncia que
levou a moita xente procedente dos colectivos progresistas e
antifranquistas a substituir a entrega ideoldxica polo cultivo da
gastronomia ou a obsesion polas viaxes intercontinentais. Hoxe,

e moi probabelmente xa daquela, cando Anxel voltou das sdas
primeiras lecciéns de autodidacta da esixente disciplina do wind
surf para beber connosco unhas cervexas no patio baixo a parra
de Coruxo, desbotei a prexuizosa identificacién, consecuencia
da estreitez de ollada que nos coutou durante anos, que ainda
enturba a luz interpretativa de bastante xente, condicionados
como estabamos por unha visién do compromiso politico que
nos fechaba as portas abertas ao campo de actividades mais dis-
tendidas e que considerabamos propias de xente burguesa ou
simplemente frivola. Pero a lembranza da sorpresa provocada
polo desaxuste entre as ddas imaxes de Anxel, que agora desen-
volvo en breve disquisicién analitica, s6 me trae unha vibracién
instantinea, que non debeu ocupar na tarde daquel lonxincuo
agosto mais que un par de minutos do meu tempo interior e da
que seguramente me arrepentin decididamente cando souben da
sua militancia no Partido Comunista.

Mais duradoira foi a impresion que me provocou o perseve-
rante vigor daquel home na sta loita contra o vento e as ondas
da praia da Foz. COmpre confesar xa esta verdade: o protagonista
da escena descrita, caracterizado como mozo desde a difusa e
interesada perspectiva da presbicia dos meus sesenta e cinco
anos de hoxe, desde os seus setenta, abandonara xa o territorio
da mocidade. Tina trinta e sete anos, cronoléxica ancoraxe que
engadia mérito 4 sia aventura de destemido aprendiz. Eran, non
obstante, trinta e sete anos do calendario obxectivo que non se
correspondian coa sta aparencia de rapaz esguio e equilibrada-
mente musculado, coa sta estatura firme e flexibel, coa expre-
sion calculadamente inxenua e sedutora da ollada e do sorriso,
atributos que ainda manexa con éxito e que lle permiten parecer
moito mais novo do que as cifras da sta biografia queren afirmar.

Ao longo das tres décadas de amizade que nos une fun com-
probando que unha moi consciente - ainda que orixinada en
claves temperamentais- disposicion de teimosia conforma un dos
mais fortes sinais de identidade da personalidade do meu amigo.
Esa necesidade de accion voluntariosa, que non cede no seu
empeno fronte as dificultades, tennos convocado con frecuen-
cia para actividades de grupo, Anxel como ide6logo e estratega
fundador que, unha vez en marcha o motor da accion colectiva,

adoita situarse nun discreto segundo plano ou delega noutros
determinadas funcions que non lle atraen.

Embestido polas bategas do vento, polos golpes da vela ou
pola inesperada creba dunha onda que ofendia a estabilidade da
taboa, caia unha e outra vez. Pero volvia a erguerse, sereno, sen
manifestar molestia nin sensacion de fracaso, tal e como ainda
adivino desde lonxe. Desde a distancia entre a casa e a beira do
mar non podia escoitar daquela, pero son quen de reconstruir
hoxe, se non a literalidade si a musica intencional das voces
entrecruzadas entre os amigos que preparan aquela primeira
practica de navegacion equilibrista: a aguilloante e reiterada,
ainda que amabel, solicitude de Anxel para que Alfonso sostena
0 mastro ou un extremo da taboa, a boa disposicion inicial do
auxiliar, a repetida queixa tranquila do piloto fronte a ineficacia
do seu axudante, o progresivo ingreso deste en estado de can-
sancio e tedio. E Anxel, que insiste en vencer xa, no seu primeiro
dia de wind surf e armado so6 coa forza da sta vontade, na loita
contra o exército do mar. Eu non podia escoitar o intercambio de
instrucions e excusas que imaxino, pero tefio hoxe a seguridade
de que asi se produciron. Aquel foi non s6 o instante inaugural
da entrega do pintor 4 arte do wind surf senén tamén o limiar
dunha longa e moi viva experiencia de amizade que me anima
no atrevemento dunha reinvencion verosimil. Asi é Anxel, un ser
amabelmente empenado na solicitude de axuda e de colabora-
cioén e na minuciosa transmision de instrucions técnicas, tacticas
e estratéxicas que tanto poden atinxir 4 construciéon dun muro,
ao manexo dunha maquina navegadora ou 4 organizacion dunha
plataforma de accion cultural.

Un par de meses despois das primeiras lecciéns de aprendiza-
xe autodidacta, xa ninguén ria, nin el mesmo, coas sdas involun-
tarias reviravoltas circenses contra as escumas do mar de Coruxo.
Agora era quen de enfiar rumbo firme e veloz desde a praia da
Foz en direccion ao Pincho do Gato de Samil, 4 illa de Toralla,
cara ao horizonte de Punta Subrido ou a costa das Illas Cies,
a onde se achegou nalgunha ocasion. Subia a bordo da tdboa
con elegante seguridade e, inmediatamente, puna en marcha os
motores do vento, que impulsaban en lina recta ou levemen-
te quebrada a lixeira embarcacion monopraza en exercicio de

solitaria creatividade non moi distante dos ritmos e estratexias
do artista en labores de pintura. Sobre o lenzo do mar, ocupa-
dos brazos e mans no manexo da botavara, pintaba cos pés o
itinerario cambiante da sua singradura, dilatados trazos lonxitu-
dinais interrumpidos por sibitas mudanzas no rumbo do vento,
pausas de calma que temperaban a vertixe da pincelada, abertas
curvas de marcado perfil en obrigada rota de regreso. Esta serie
de manobras propias do oficio de navegante de vela e taboa,
como os movementos do pintor na labranza dos seus singulares
eidos de abstraccion, axustabanse a2 norma do azar controlado,
do correxido xesto semiautomatico.

Ademais de noutros cadros de comezos dos 80 que permiten
adivifar o curso da man a través do rumbo previsto, o da rotunda
mancha lonxitudinal rachada en bategas de nordés ou vendaval
e as modificacions e correccions espontineas e rapidas, como
ditadas por impulsos de rebeldia, é na serie Windsurf, dos anos
1983 e 84, onde a analoxia entre o discurso da galopada mari-
tima e o dos seus codigos pictéricos se me fai mais evidente. O
parentesco entre ambas actividades non asenta exclusivamente
na conexion temdtica. Resulta natural que as venus surfistas imi-
ten o exercicio deportivo do seu autor e que a sia existencia
fose motivada pola experiencia do artista como practicante dese
deporte. O nacemento das venus de Anxel produciuse no mar
de Coruxo e Samil a comezos dos anos 80. A ruptura de augas na
matriz desa enseada non foi fontenla maina nin houbo vieira de
Botticelli que recollese en amparo os fermosos corpos plenamen-
te construidos. Foi arrebato da nortada e as mozas surfistas viron
luz repentina de mocidade aferradas xa a botavara e firmemente
asentados os pés sobre a taboa.

Pero, alén da continuidade de sentido entre experiencia e
realizacion artistica, vexo nos ritmos xestuais, nos signos expre-
sivos e na substancia da feitura da serie Windsurf traxectorias da
man que semellan traer ecos dos percorridos da tiboa navegante.
Sinto a velocidade dificilmente controldbel do corpo arrastrado
polo vento e a tension dos brazos, que permanece na vibracion
dos dedos sobre o pincel. Semellante xeito de prolongacion das
vivencias fisicas e corporais do artista nas pautas construtivas
e na formulacion técnica da sia obra percibin nos poemas de

Nadador (1995), un dos libros que mas me atraen de Xavier
Rodriguez Baixeras. A coincidencia do motivo vivencial e a tras-
lacion da sua dinamica ao discurso poético co proceso experi-
mentado por Anxel resulta sorprendente. O libro de Xavier naceu
tamén no mar, sobre as ondas das praias de Nois, na marina
lucense. O poeta, destemido nadador de bano diario, foi con-
cebindo os poemas no exercicio da sia inexcusiabel ximnasia
natatoria, que lle ia fornecendo materias da memoria reflexiva
conforme o corpo avanzaba sobre as augas. Ademais da meta-
morfose dos significados maritimos da sda singradura en imaxes
de poema, interesoume comprobar tamén, como na pintura de
Huete, a identidade formal, de estilo e de linguaxe, entre vida e
texto, que manifestei asi no limiar da sia antoloxia bilingtie Las
aguas abandonadas, de 1999: “Agora sentimos a tensién muscu-
lar dos brazos do poeta como émbolos do movemento creativo.
/.../ O ben temperado ritmo de verso libre, feito 4 medida do
brazo, concorde coa norma regularmente inconstante das ondas,
alcanza en Nadador resultados magnificos”.

Anxel continuou a percorrer os rumbos da rfa de Vigo a bordo
da taboa de artista navegante. En certa ocasion, que, desafortu-
nadamente, non puiden testemunar pero cuxa peripecia conecin
en relato do protagonista, dotado de moi eficaces instrumen-
tos como narrador oral, andaba el a deslizarse espido sobre as
augas proximas 4 praia nudista de Barra. De sipeto, un vento
dobremente atravesado —lateral e pillaban- deu en desviarlle a
traxectoria para alonxalo daquelas estanzas de pacifica convi-
vencia naturista. Tentou o piloto, inutilmente, correxir a deriva e
regresar 4 paz dos corpos ceibes de cobertura. A embarcacién ia
achegandose en direccion invariabel cara a outro areal préximo,
ateigado de veraneantes cubertos de ortodoxo banador, unha
praia textil. Horrorizado fronte 4 imaxe, que xa ia semellando
inevitdbel, da sta provocadora irrupcion de exhibicionista sen
gabardina a desembarcar entre moreas de persoas vestidas, arga-
llou rapidamente un argumento exculpatorio do tipo “non é o
que parece” e que non tivo que utilizar, pois unha brisa amabel,
benéfica e caritativa chegou para rescatalo e devolvelo 4 praia de
Barra, onde finalmente conseguiu acougo entre 0s seus conxé-
neres espidos.

